
 
Concello de Meaño

RESOLUCIÓN DA ALCALDÍA

ASUNTO: PAVIMENTACIÓN DE CAMIÑO EN RIO DA VILA

EXPEDIENTE: 772/2020

Antecedentes de feito.

1.- A Xunta de Goberno Local, en sesión ordinaria de data 5 de outubro   de 2020, 
acorda solicitar, con cargo ó Plan de Obras e Servizos (Plan Concellos) 2018-2019, da 
Deputación Provincial de Pontevedra a aplicación da baixa da adxudicación da obra 
“Asfaltado de camiños rurais de Meaño: Outeiro (Covas), Viña Vella (Dena), Carregal 
(Dena) e O Pazo (Xil)”, que ascende a 6.336,00 €, na obra  “Pavimentación de camiño 
en Río da Vila”, que ascende a 6.336,00 €, segundo memoria valorada  elaborada polo 
enxeñeiro agrónomo D. Gabino Grande Toro.

2.- A Presidencia da Deputación Provincial de Pontevedra mediante Resolución de data 
30-11-2020,  resolve  concederlle  ao  Concello  de  Meaño  unha  subvención  por 
reinversión  de  baixa  por  importe  de  6.336,00  €  con  destino  ao  financiamento  do 
investimento “Pavimentación de camiño en Río da Vila”, con cargo ao Plan Concellos 
2018-2019. Liña 1 (anualidade 2019).   

3.-  A memoria valorada da obra “Pavimentación de camiño en Río da Vila”, redactado 
polo enxeñeiro agrónomo D. Gabino Grande Toro, foi informado favorablemente polo 
arquitecto municipal con data 29 de setembro de 2020 e aprobada mediante Resolución 
da Alcaldía de data 30-09-2020. O orzamento base de licitación da obra “Pavimentación 
de  camiño en Río da  Vila”,  redactado polo enxeñeiro agrónomo D.  Gabino Grande 
Toros, ascende a 6.336,00 €; acadando un valor estimado nos termos do artigo 101.1 da 
Lei  9/2017,  do  8  de  novembro,  de  Contratos  do  Sector  Público  de  5.236,36   €  e 
1.099,64  € de IVE.

4.-  Con  data  14-04-2021,  a  arquitecta  técnica  municipal  emite  informe  sobre  a 
necesidade da contratación desta obra. 

5.- Previa tramitación do correspondente expediente, no que se establecía como único 
criterio  de  adxudicación  o  prezo,  e  cursada  invitación  para  participar  neste 
procedemento  de  contrato  menor,  a   través  da  plataforma  de  licitación  SILEX  da 
Consellería de Facienda da Xunta de Galicia,  ás seguintes empresas:

- EXCAVACIONES Y CONSTRUCCIONES CALDEVERGAZO, S.L.
- CONSTRUCCIONES E.C. CASAS, S.L.
- JESÚS POMBO VIDAL, S.L.

Formulan as seguintes empresas propostas:

- JESÚS POMBO VIDAL, S.L.

PREZO OFERTADO TOTAL

SEN IVE. IVE TOTAL

Concello de Meaño

 4.823,14 €  1.012,86 €  5.836,00 €

 
O que supón unha baixa total sobre o prezo de licitación sen IVE de 413,22  € e con IVE de 500,00 €.

- EXCAVACIONES Y CONSTRUCCIONES CALDEVERGAZO, S.L.

PREZO OFERTADO TOTAL

SEN IVE. IVE TOTAL

 4.958,68 €  1.041,32 €   6.000,00 €

 
O que supón unha baixa total sobre o prezo de licitación sen IVE de 277,68  € e con IVE de 336,00 €.

- CONSTRUCCIONES E.C. CASAS, S.L.

PREZO OFERTADO TOTAL

SEN IVE. IVE TOTAL

 5.231,13 €  1.098,54 €   6.329,67 €

 
O que supón unha baixa total sobre o prezo de licitación sen IVE de 5,23  € e con IVE de 6,33 €.

Fundamentos xurídicos:

           1º. Segundo establece a Disposición adicional segunda da Lei 9/2017, do 8 de 
novembro, de Contratos do Sector Público, no punto 1  corresponde aos Alcaldes e a os 
Presidentes das Entidades locais as competencias como órgano de contratación respecto 
dos contratos de obras, de subministro, de servizos, o contratos de concesión de obras,  
os contratos de concesión de servizos e os contratos administrativos especiais, cando o 
seu valor estimado non supere o 10% dos recursos ordinarios do presuposto nin, en 
calquera caso, a contía de 6.000.000,00 €, incluídos os de carácter plurianual cando a 
súa duración non sexa superior a catro anos, eventuais prórrogas incluídas sempre que o 
importe acumulado de todas as súas anualidades non supere nin o porcentaxe indicado, 
referido  aos  recursos  ordinarios  do  presuposto  do  primeiro  exercicio,  nin  a  contía 
sinalada. 

           2º.-  Segundo  dispón  o  artigo  131.3  da  Lei  9/2017,  do  8  de  novembro,  de 
Contratos do Sector Público, os contratos menores poderán adxudicarse directamente a 
calquera empresario con capacidade de obrar  que conte con habilitación profesional 
necesaria para  realiza-la prestación; considerándose como tales, segundo establece o 
artigo  118  da  Lei  9/2017,  do  8  de  novembro,  de  Contratos  do  Sector  Público,  os 
contratos de valor estimado inferior a 40.000,00 euros, cando se trate de contratos de 
obras.  

          3º.- Segundo dispón o artigo 118 da Lei 9/2017, do 8 de novembro, de Contratos 
do Sector Público, a tramitación do expediente dos contratos menores esixirá o informe 
do  órgano  de  contratación  motivando  a  necesidade  do  contrato  e  que  non  se  está 
alterando o seu obxecto co fin de evitar a aplicación dos umbrais  do importe sinalado. 
Así  mesmo requirirá a aprobación do gasto e a  incorporación ao mesmo da factura 
correspondente,  que  deberá  reunir  os  requisitos  que  as  normas de  desenvolvemento 

Concello de Meaño

establezan; e nos contratos menores de obras, deberá engadirse, ademáis, orzamento das 
obras. 

A vista do que antecede, esta Alcaldía en uso das atribución que lle confire a  
Disposición  adicional  segunda da  Lei  9/2017,  do  8  de  novembro,  de  Contratos  do 
Sector Público, RESOLVE:

1º.-  Xustificar  a  celebración  do  contrato  segundo  consta  na  memoria 
xustificativa que obra neste expediente e nos fundamentos desta Resolución, quedando 
acreditado que a contratación da obra  sinalada mediante contrato menor é a forma máis 
idónea e eficiente de levar a cabo os fins do Concello.
 
           2º.- Contratar, mediante a modalidade de contrato menor, ó abeiro do artigo 14 en 
concordancia cos artigos 118 e 131.3 da  Lei 9/2017, do 8 de novembro, de Contratos do 
Sector Público,  a  execución da obra “Pavimentación de  camiño en Río da Vila”,  á 
empresa Jesús Pombo Vidal,  S.L. (CIF B94166717), polo prezo de 5.836,00 €, IVE 
incluído, segundo a proposta presentada ao resultar economicamente máis vantaxosa, 
nas seguintes condicións:

a) Plan de seguridade e saúde 

En cumprimento do establecido no Real Decreto 1627/1997, de 24 de outubro, polo que 
se establecen disposicións mínimas de seguridade e de saúde nas obras de construción, o 
contratista  deberá presentar  o  Plan de seguridade e saúde,  no prazo  de  cinco días 
hábiles seguintes á adxudicación da contratación, co contido indicado no citado Real 
Decreto e baseado no estudo de seguridade ou saúde ou no estudo básico de seguridade 
e saúde que acompaña ao proxecto.

Este  Plan  de  Seguridade  deberá  ser  aprobado  pola  Alcaldía,  previo  informe  da/o 
coordinadora/o de seguridade e saúde, antes do inicio da obra. 

A empresa adxudicataria deberá apertura-lo centro de traballo ante a autoridade laboral 
competente, Consellería de Traballo e Benestar.

b) Sinalización da obra
O contratista  está  obrigado a instalar,  á  súa  costa,  os sinais precisos para  indicar  o 
acceso á obra, a circulación na zona que ocupan os traballos e os puntos de posible 
perigo  debido  á  marcha  daqueles,  tanto  na  devandita  zona  coma nos  seus  lindes  e 
inmediacións, así como a cumprir as ordes sobre instalación de sinais complementarias 
ou modificación das xa instaladas. 
Así mesmo, o contratista estará obrigado a ter instalado en cada tramo, ao seu custo, na data 
na que comecen os traballos un cartel informativo da natureza das obras obxecto de execución, 
coa indicación expresa das administracións públicas que colaboran no financiamento.

c) Inicio da execución

A execución do contrato de obras comezará coa acta de comprobación de replanteo.
Para tales efectos, no prazo máximo  dez días desde a notificación da aprobación do 

Concello de Meaño

Plan de seguridade e saúde, agás casos excepcionais xustificados, un representante do 
Concello, en presenza da ou do contratista, procederá a efectuar a comprobación do 
replanteo feito previamente á licitación, estendéndose acta do resultado, que asinarán 
por ambas as partes interesadas, remitíndoselle un exemplar ao Concello. No referido 
acto estará presente a directora ou director facultativo. 

d) Certificacións. Abonos ao contratista

A efectos  do  pago  a  Administración  expedirá  certificación  que  comprenda  a  obra 
executada. 
Para a emisión da certificación, a dirección de obra realizará mensualmente a medición 
das unidades de obra executadas, e redactará unha relación valorada, tomando como 
referencia os prezos contratados, sobre a que expedirá a correspondente certificación de 
obra.  A certificación  axustarase  ao  modelo  de  certificación  de  obras  da  Deputación 
Provincial  (Plan  Concellos  2019),  e  deberá  presentarse  na  sede  electrónica  deste 
Concello, debendo  constar  nela  a  conformidade  da  dirección  de  obra  e  do  persoal 
técnico responsable da empresa.  
A factura deberá remitirse unha vez que estea conformada a certificación e, en todo 
caso, antes dos 30 días da realización da prestación e en formato electrónico segundo a 
Lei  25/2013,  de  27  de  decembro,  de  Impulso  á  Factura  Electrónica  e  Creación  do 
Rexistro Contable de Facturas do Sector Público. A  presentación da factura no Punto 
Xeral de Entrada de Facturas Electrónics FACe equivale á presentación nun rexistro  
administrativo.
De acordo co establecido no artigo 198 da L.C.S.P., a Administración terá obrigación de 
abonar o prezo dentro dos trinta días seguintes á data de aprobación dos documentos 
que  acrediten  a  conformidade  dos  servizos  prestados  co  disposto  no  contrato,  sen 
prexuízo do establecido no apartado 4 do artigo 210, e se se demorase, deberá abonar ao 
contratista, a partir do cumprimento de devandito prazo de trinta días os intereses de 
demora e a indemnización polos custos de cobro nos termos previstos na Lei 3/2004, de 
29  de  decembro,  pola  que  se  establecen  medidas  de  loita  contra  a  morosidade  nas 
operacións comerciais.

e)  Prazo de execución: 1  mes desde  a  formalización  da  acta  de  comprobación do 
replanteo.

Na planificación da execución desta obra deberase ter en conta que ao tratarse dunha 
obra financiada ao abeiro do Plan Concello 2019,   a mesma deberá estar executada e 
xustificada a 31-07-2021.

            3º.-  Dispoñer  e  aproba-lo  gasto  a  que  ascende  esta  contración  con  cargo  á 
aplicación orzamentaria  do Orzamento Municipal 454.61900. 
 
            4º.- Designar como responsable do contrato ao Sr.  alcalde e como directora da 
obra e coordinadora de seguridade e saúde na execución da obra   a arquitecta técnica 
municipal Dª Evangelina Vea Espiña.

Concello de Meaño

            5º.- Notificar o presente acordo á adxudicataria e demáis empresas participantes.
 
Manda  e  asina  Sr.  alcalde  Carlos  Vieitez  Fernández,  en  Meaño,  ante  a 
secretaria-interventora Mª Teresa Escudero Barral, que  dou fe.

  
Documento asinado e datado dixitalmente ao marxe 

